
ZDU AKAN TINGKAT KERJASAMA DENGAN NEGARA-NEGARA MAJU

UUM ONLINE: Zimbabwe - "Zimbabwe akan meningkatkan kerjasama dengan negara-negara maju
lain dengan tidak mencemari kedaulatan dan integriti negara tersebut," kata Komander Jeneral
Angkatan Tentera Zimbabwe, Constantino Guvheya Dominic Nyikadzino Chiwenga pada maijlis makan
malam bagi meraikan delegasi Universiti Utara Malaysia (UUM) di Harare, baru-baru ini.

Delegasi UUM yang diketuai Naib Canselor, Prof Dato' Seri Dr Mohamed Mustafa Ishak berada di
negara itu bagi menjalinkan kerjasama dengan National Defence University (NDU).

Chiwenga yang memuji kerjasama antara Malaysia dan Zimbabwe berkata, Malaysia telah lama
menawarkan biasiswa jangka masa pendek dan sederhana dalam bidang diplomasi, kewangan,
sumber manusia dan perdagangan kepada Zimbabwe dalam pelbagai sektor.

"Pemeteraian Memorandum Persefahaman (MoU) antara UUM dan NDU ini bakal menghasilkan
kejayaan untuk meningkatkan lagi profesionalisme khususnya dalam pasukan pertahanan dalam
menghadapi cabaran ekonomi berikutan sekatan yang dikenakan ke atas negara ini oleh Britain,
Amerika dan sekutu Eropah.

"Sudah menjadi harapan saya supaya hubungan antara kedua universiti ini akan berterusan dan jalinan
kerjasama yang dibina menerusi kemahiran dan kepakaran diterima dapat memberi masa depan cerah
khasnya kepada entiti negara ini untuk lebih dikagumi," katanya yang turut memuji Malaysia sebagai
destinasi percutian sempurna dengan rakyatnya yang mesra.

Sementara itu, Naib Canselor berkata, pengetahuan dan pemahaman dunia yang semakin saling
berhubung pada abad ke-21 akan membantu rakyat Afrika, terutama generasi muda, untuk menjadi
pemimpin masa depan yang bertanggungjawab dan berjaya.

"UUM menjadi universiti awam pertama dari Malaysia untuk memeterai perjanjian dengan sebuah
universiti di Zimbabwe dan kerjasama ini ada satu peluang untuk kita bersama-sama menangani
cabaran masa hadapan secara bersama.

"Kerjasama dengan institusi pengajian tinggi di seluruh dunia kini bukan satu pilihan tetapi satu
keperluan terutamanya bagi UUM sendiri," ujarnya.

http://www.herald.co.zw/zdf-to-continue-partnering-progressive-nations-chiwenga/

